
Libër Kujtimi i Kosovës, Viti 1998

Lulëzimi me prindërit dhe vëllezërit kanë 
jetuar në shtëpinë familjare në Vërmicë/
Vrmnica. Në datën 23.09.1998, rreth 
orës 3:00 të mëngjesit, Lulzimi dhe i vëllai 
Bekimi u nisën për në Llozicë/Lozica, 
për tu furnizuar me artikujt ushqimor. 
Udhëtonin me qerren tërheqëse. Në kthim 
nga Llazica/Lozica, ne afërsi të shkollës 
së fshatit, u ndeshën me policinë serbe, e 
cila pa paralajmërim hapi zjarr ndaj tyre. 
Lulëzimin e qëlluan në shpinë dhe në 
stomak, ndërkaq Bekimi ka arritur të ikte. 
Në mëngjesin e ditës së ardhshme, vendasi 
Ilir Hasani e ka gjetur trupin e pajetë të 
Lulzimit në rrugën e fshatit. E ka bartur 
në shtëpinë e familjes Gashi. Në te njëjtën 
ditë, familjarët e varrosën Lulzimin në 
varrezat e Vërmicës/Vrmnica.
Burimet: deklarata K.G, FDH-34646; Serb 
Police Shoots Dead Albanian Teenager in 
Malisheva, pasqyra e lajmeve, KIC, 24.09.1998, 
FDH-29570.

Kajtaz (Sylë) Maloku
(1926, shqiptar nga Pllaqica/Pločica, komuna e 
Malishevës/Mališevo, gjashtë fëmijë)

Dervish (Cenë) Maloku
(2.09.1936, shqiptar nga Pllaqica/Pločica, 
komuna e Malishevës/Mališevo, punëtor, katër 
fëmijë)

Deli (Bali) Gashi
(11.01.1937, shqiptar nga Pllaqica/Pločica, 
komuna e Malishevës/Mališevo, punëtor 
ndërtimor, tre fëmijë)

Sejdi (Bali) Gashi
(1.04.1940, shqiptar nga Pllaqica/Pločica, 
komuna e Malishevës/Mališevo, punëtor 
ndërtimor, shtatë fëmijë)

Në muajin korrik të vitit 1998, kur 
policia serbe e sulmoi fshatin Pllaqicë/
Pločica për të parën herë, disa banorë 
i braktisën shtëpitë e veta, ndërkaq një 
pjesë e tyre mbeti në fshat. Mirëpo, kur 
më 25.09.1998, rreth orës 11:00, forcat e 
bashkuara të policisë dhe ushtrisë filluan 
bombardimin intensiv të fshatit, banorët 
dhe refugjatët, të cilët në Pllaqicë/Pločica 
u zhvendosën nga fshatrat përreth, në 
mënyrë masive u larguan dhe u strehuan 
në pyll përmbi fshat. Në fshat kanë mbetur 

ushtarët e UÇK-së, të cilët u rezistonin 
forcave serbe. Pas pak, policia serbe hyri 
në pyll. Në vendin e quajtur Varret e 
Krushqve/Svatovski grobovi [Pllaqicë/
Pločica], policët e kanë vrarë Kajtazin dhe 
e kanë plagosur rëndë Deli Gashin, i cili 
një ditë më vonë ndërroi jetë nga plaga. 
Jo larg vendit të vrasjes së Kajtazit, dy ditë 
më vonë, banorët i kanë gjetur trupat e 
pajetë të Sejdiut dhe Dervishit. Kajtazin e 
kanë varrosur më 26.09.1998 në varrezat 
e fshatit Pllaqicë/Pločica. Një ditë më 
vonë, Deliun dhe Sejdiun i kanë varrosur 
në varrezat familjare në Pllaqicë/Pločica. 
Dervishin familjarët e kanë varrosur më 
29.09.1998 në një livadh në Golluboc/
Golubovac. Pas lufte, mbetjet mortore të 
Dervishit, Sedijut, Kajtazit dhe Deliut janë 
rivarrosur në Varrezat e Dëshmorëve të 
Luftës në Pllaqicë/Pločica.
Burimet: deklarata P.G, FDH-16011; deklarata 
M.M, FDH-16580; deklarata Gj.G, FDH-
16014; deklarata H.M, FDH-16572; deklarata 
A.H, FDH-16619; deklarata Z.U, FDH-8877; 
deklarata V.B, FDH-8879; ICTY, IT-05-87 
(Milutinović dhe të tjerë), EX.6D00700, FDH-
33284; Three Albanians Killed in Pllociçe, 
Malisheva, in Serb Attack, pasqyra e lajmeve, 
KIC, 29.09.1998, FDH-34027; Foreign Reporter 
on Another Serb Atrocity in Malisheva Villages 
Last Weekend, pasqyra e lajmeve, KIC, 
30.9.1998, FDH-33992; Bodies of Six Killed 
Albanians Found near Plloçica Village on 
Tuesday, pasqyra e lajmeve, KIC, 07.10.1998, 
FDH-29726.

Hazir (Osman) Maloku
(1922, shqiptar nga Pllaqica/Pločica, komuna e 
Malishevës/Mališevo, bujk, tetë fëmijë)

Haziri i moshëthyer rastisi të ishte në shtëpi 
më 25.09.1998, kur policia dhe ushtria serbe 
depërtuan në Pllaqicë/Pločica. E reja e tij 
me fëmijët e saj iu bashkëngjitën kolonës 
së banorëve që e braktisën fshatin dhe u 
strehuan në pyllin e afërt. Dhjetë ditë më 
vonë, i biri i Hazirit, Ferati, u kthye në fshat 
dhe në një livadh, pranë vendit të quajtur 
Laze, e ka gjetur trupin e pajetë të të atit. 

Me ndihmën e farefisit, ai e ka varro­
sur Hazirin në të njëjtin vend. Pas lufte, 
më 25.09.2000, familjarët i kanë rivarrosur 
mbetjet mortore të Hazirit në varrezat e 


